
 
PROPOSTA DE MODIFICACIÓN ESTATUTARIA 

 
 

PROPOSTA: Modificación do enderezo social do club, dos tipos de socios e adecuación 
dos estatutos a nova Lei Galega do Deporte 

Segundo a proposta, o texto a modificar nos estatutos quedará redactado como sigue: 

 

Modificación do  primeiro parágrafo do artigo 3. 

Orixinal:    O domicilio Social do O Club Alpino Ourensán - Club Alpino Manzaneda 
fíxase na rúa Cruz Vermella n° 4 en Ourense co C.P. 32003,  na provincia de 
Ourense e co teléfono 988 232 628  

Proposta:  O domicilio Social do O Club Alpino Ourensán - Club Alpino Manzaneda 
fíxase na Rúa Bedoya 4 ( local 9), 32004, Ourense, provincia de Ourense, co 
teléfono 988 232 628 e correo-e contacto@clubalpinoourensan.es 

 

Modificación do  segundo parágrafo do artigo 4. 

Actualmente, co paso do tempo, consideramos que os tipos de socios existentes non se 
adecuan a realizade actual do club, polo que se propón modificar os tipos de socios 
pero sen modificar cuotas. 

Orixinal:    Os socios poderán ser das seguintes clases: de número, honorarios, 
aspirantes e familiares. 

Proposta:  Os socios poderán ser das seguintes clases: individuais, de honra, menores, 
familiares e trimestrais. 

 

Modificación completa do artigo 5 para adecualo ós novos tipos de socios. 

Orixinal:   Son socios de número tódalas persoas maiores de idade, que satisfagan a 
cota social establecida pola Asemblea Xeral.  

Os menores de 18 anos, clasificaranse como socios Aspirantes, tendo 
dereito ó uso das instalacións sociais mediante a cota que se fixe e pasarán 
automaticamente a ser socios de número ó cumpriren a maioría de idade.  

Serán socios honorarios aquelas persoas ás que a Asemblea Xeral confira 
esta distinción e terán un posto de preferencia nos actos oficiais da 
sociedade.  



Son socios familiares todas aquelas persoas que dependan economicamente 
dun socio de número e convivan con el no mesmo domicilio. 

Proposta:  Son socios individuais tódalas persoas maiores de idade, que se incorporen 
libremente ao club, e que satisfagan a cota social establecida pola Asemblea 
Xeral.  

Serán socios menores, tódas as persoas menores de 18 anos que se 
incorporen libremente ao club, e que satisfagan a cota social 
correspondente establecida pola Asemblea Xeral.   

Serán socios de honra aqueles socios ós que a Asemblea Xeral  confira esta 
distinción e terán un posto de preferencia nos actos oficiais da sociedade.  

Serán socios familiares todas aquelas persoas que formen parte dun mesmo 
núcleo familiar considerando como tal o formado por dous ou mais irmáns 
ou o formado pola nai, pai e fillo/a. 

Serán socios trimestrais aquelas persoas que se fan socias por un só 
trimestre e que terán a posibilidade de convertirse en socios numerarios ou 
familiares ao término do trimestre. 

 

Modificación no artigo 6. 

Modificación dos puntos 6.1 e 6.2  para adecualos ás propostas anteriores eliminando 
as palabras “de número”. 

Orixinal:   6.1- Os socios de número terán os seguintes dereitos: 

6.2- Son obrigacións dos socios de número: 

Proposta:   6.1- Os socios terán os seguintes dereitos: 

6.2- Son obrigacións dos socios: 

 

Modificación do punto 6.2.1 para adecualos ás propostas anteriores 

Orixinal:   6.2.1- Aboa-las cotas que esixa a Asamblea Xeral, agás os socios honorarios 
que estarán exentos de pago 

Proposta:   6.2.1- Aboa-las cotas que esixa a Asamblea Xeral, agás os socios de honra 
que estarán exentos de pago 

 

Eliminación dos puntos 6.3 e 6.4  

6.3- Os socios aspirantes terán dereito a gozar dos servizo e instalacións 
sociais da Asociación. 



6.4- Os familiares dos socios de número terán dereito a gozar daqueles 
servizo e instalacións que se determinen, previo pago da cota fixada. 

 

Modificación no artigo 11. 

Modificación do primeiro parágrafo do artigo 11  para adecualos ás propostas 
anteriores eliminando as palabras “de número”. 

Orixinal:       A Asemblea Xeral convocarase polo Presidente a iniciativa propia ou do 
vinte cinco por cento, ó menos, dos socios de número. 

Proposta:   A Asemblea Xeral convocarase polo Presidente a iniciativa propia ou do 
vinte cinco por cento, ó menos, dos socios. 

 

Modificación no artigo 30. 

Modificación do primeiro parágrafo do artigo 30 substituindo a Lei 11/1997 Xeral do 
Deporte de Galicia (derogada) pola Lei 3/2012, de 2 de abril, do deporte de Galicia 
(vixente) 

 

Orixinal:    Os Órganos e socios do Club estarán sometidos ó regulamento disciplinario 
do Club e ó disposto no Título VII da Lei 11/1997 Xeral do Deporte de 
Galicia e normativa de desarrollo. A Xunta Directiva elaborará normas de 
funcionamento interno que formarán parte dos denominados 
Regulamentos de Réxime Interno e que desenvolverán aquelas materias 
contempladas ou non, nos presentes Estatutos. Non poderán ir, en ningún 
caso, en contra do estipulado nos mesmos. 

Proposta:    Os órganos e socios do Club estarán sometidos ó regulamento disciplinario 
do Club e ó disposto no Título VII da Lei 3/2012, do Deporte de Galicia, e a 
súa normativa de desenvolvemento.  

 

Modificación no artigo 32. 

Modificación dos puntos 32..3.2  para adecualos ás propostas anteriores eliminando as 
palabras “de número”. 

Orixinal:   Que ditos actos non comprometan de modo irreversible o patrimonio da 
entidade ou a actividade físico-deportiva que constitúa o seu obxecto 
social. Para a adecuada xustificación deste extremo se poderá esixir, sempre 
que o soliciten como mínimo o cinco por cento dos socios de número, o 
oportuno ditame económico-actuarial.  



Proposta:   Que ditos actos non comprometan de modo irreversible o patrimonio da 
entidade ou a actividade físico-deportiva que constitúa o seu obxecto 
social. Para a adecuada xustificación deste extremo se poderá esixir, sempre 
que o soliciten como mínimo o cinco por cento dos socios, o oportuno 
ditame económico-actuarial. 

 

Modificación no artigo 39. 

Modificación do primeiro parágrafo do artigo 39  para adecualos ás propostas 
anteriores eliminando as palabras “de número”. 

Orixinal:       Os presentes Estatutos só se  poderán modificar, reformar ou derogar, por 
acordo da Asemblea Xeral Extraordinaria convocada a tal efecto, mediante 
votación favorable dos dous tercios dos socios de número asistentes. 

Proposta:   Os presentes Estatutos só se  poderán modificar, reformar ou derogar, por 
acordo da Asemblea Xeral Extraordinaria convocada a tal efecto, mediante 
votación favorable dos dous tercios dos socios asistentes. 

 

 

 

 

 


